ПИСМЕНО МИСЛЕЊЕ ЗА  
ГОДИШНИОТ ИЗВЕШТАЈ ЗА РАБОТЕЊЕТО НА 
КАПИТАЛ БАНКА АД СКОПЈЕ ВО 2014 ГОДИНА
1. Во текот на 2014 година, КАПИТАЛ БАНКА АД Скопје ги извршуваше своите активности во согласност со законите, Статутот на Банаката и интерните прописи. 
2. Надзорниот одбор го следеше исполнувањето на поставените цели со разгледување на деталните месечни извештаи на Управниот одбор (кои содржеа дел посветен на бизнис и ризик податоци) и редовна оценка на чекорите кои се презедоа за исполнување на поставените цели. 


Управниот одбор беше одговорен за организирање и следење на сите 


активности поврзани со постигнувањето на буџетираните цели.
3. Извештајот за работењето на Банката во 2014 година вклучува податоци за профилот на Банката, банкарскит сектор во РМ, макроекономски показатели, цели и задачи на деловната политика за 2015 година, финансиски перформанси, работењето на Банката по одделни сегменти. 

4. Управувањето со ризици е клучна одговорност на Банката. 

Управувањето со ризици се извршува на различни нивоа во рамките на 
Банката. На највисокото ниво, Надзорниот одбор ја утврдува 
стратегијата за 
ризици, принципите на политиката и лимитите, по препорака од 
Управниот одбор и Одборот за управување со ризици.  
5. Банката постојано ги следи и имплементира новините во домашните и меѓународните прописи, како и релевантната регулатива во врска со спречувањето на перење пари и борбата против финансирањето на тероризмот. Според тоа, во текот на 2014 година, Надзорниот одбор на Банката ја ревидираше постоечката Програма која ја регулира оваа област.
6. Извештајот дава комплетна слика за работењето на Банката во 2014 година и остварените финансиски резултати. Преку Извештајот дадени се податоци за банкарските активности, остварувањата во текот на 2014 година, состојбата на извештајниот датум, остварените финансиски резултати и пазарното учество на Банката. 

Според нашето мислење, Извештајот дава вистинска и објектива слика за 
работењето на Банката во текот на 2014 година. 
7. Во делот на општествена одговорност, Капитал Банка АД Скопје во 2014 ги поддржа следните проекти:

Март - Со желба да ја продолжиме традицијата за поддршка на талентираните спортисти, овозможивме спонзорство за младиот и успешен Кирил Петрески, за  учество на интернационалниот фудбалски куп Евренски во Анталија, Р.Турција.

Април – Спонзорирање на Македонско Бугарска Стопанска Комора.

Јуни - Во соработка со Националниот совет за родова рамноправност и Митрополитот Тетовско – гостиварски Јосиф, финансиски ја поддржавме посетата на Лешочкиот манастир  на децата од Домот 11 Октомври, по повод завршување на учебната година. Eднодневната екскурзија беше одлична можност за дружење на вработените со децата и запознавање на манастирскиот комплекс.

Август - Како општествено одговорна компанија, дадовме целосна поддршка на јавниот повик на Министерството за финансии за отпишување на долговите на социјално ранливите категории на граѓани.

Ноември и декември - преку донација на финансиски средства го потпомогнавме лекувањето на лица, на кои им беше неопходна помош.

Декември - Во соработка со професионална група музичари, преку спонзорство ја потпомогнавме изведбата на едукативно музичко – драмска интерактивна претстава која групата ја изведе хуманитарно за децата од СОС Детското Село. Капитал Банка АД Скопје додели новогодишни пакетчиња на 120 деца.

Во 2015 година, Капитал банка АД Скопје и понатаму ќе продолжи со поддршка на проекти кои ќе бидат потврда за залагањето на банката за подобро општество во кое живееме и работиме. 

8. Во оваа прилика, Надзорниот одбор би сакал да ја искаже својата благодарност на сите постоечки и идни клиенти, партнери, акционери, вработени и заинтересирани субјекти на Банката, за нивната доверба и поддршка во изминатата година. 







КАПИТАЛ БАНКА АД СКОПЈЕ
